
Weeklikse nuusflitse vir ‘n ingeligte Framesby - familie!

Kontakbesonderhede: mediasentrum@framesby.co.za

KATIE DEEL VAN SA-OOPWATERSPAN WAT IN ITALIË GAAN DEELNEEM

Baie geluk aan Katie Horne wat Suid-Afrika in oopwaterswem by die “World Aquatics Junior 

Chamionships” in Italië gaan verteenwoordig. Ons is baie trots op jou, Katie! 

Ons top 5 seuns en dogters het die afgelope naweek aan die 

Marco Wasserman-toernooi deelgeneem.

Framesby stap weg as die wenners van die A-liga. 

Baie geluk! Eben Peens (regs) word aangewys as die beste

speler in die A-liga.

Uitslae is as volg:

Wen Middelburg 48-24

Wen Burgersdorp 55-17

Wen Cradock 49-23

Wen Union 41-31

Wen Brandwag 47-25

TENNISSPAN WENNERS VAN A-LIGA

HIERDIE WEEK SE FAKKEL-FLITSE WORD MET TROTS GEBORG DEUR:

SUNRIDGE VILLAGE



FIKSE MANNE HAAL OP-LANDLOOPSPAN
Baie geluk aan Cleushey Jansen en Stefan 

Boshoff (beide S/15) wat vir die OP-Landloop

Span gekies is. Hul gaan die 7e September in 

Vanderbijlpark deelneem by die ASA-Nasionale

Landloop Kampioenskappe.

FRAMESBY MAAK o17 OP-SEWES RUGBYSPAN VOL
Vyf Framesby seuns is gekies om die Oostelike-Provinsie te verteenwoordig by 

die nasionale jeugweek by die Griffons in die noorde van die Vrystaat.

Baie geluk, Damian Witbooi, Calestine Felkers, Rion Saaiman, Jeanré Verwey en

Rico van Leeuwen! 

Foto’s geneem deur Ophir.Photography



Danika Marais speel vir Jendamark United 

Cricket Club al van laerskool af en sy het by 

hul jaarlikse prysuitdeling die volgende

pryse ontvang:

- most promising lady player 2023/2024 

- nominee for the most improved player

Baie geluk aan Nathan 

Hall (Gr. 8) wat nasionaal 

as die vierde gekeurde

o.14- muurbalspeler 

aangewys is.

DANIKA ONTVANG TOEKENNINGS BY KRIEKET PRYSUITDELING

NATHAN HALL STAAN UIT IN MUURBAL



NETBAL
FAST FIVE NICO MALAN

EINDIG ALGEHEEL 3de

o17 teen Despatch
Nico Malan
DF Malherbe
Brandwag
Despatch

Halfeindstryd

3de/4de Plek

34-18 WEN
21-19 WEN
30-10 WEN
21-22 VERLOOR
25-22 WEN

RUGBY
o17 SEWES NICO MALAN

Framesby 10-7 Grey PE
Framesby 5-35 Paarl Gim
Framesby 26-0 HSS

BEKER - KWARTEINDSTRYD
Framesby 26-26 Grey Bloem
Framesby deur (laaste punte aangeteken)

BEKER - HALFEINDSTRYD
Framesby 5-35 Oakdale



HOKKIE
HOKKIE 5’s

Finaal



FILANTROPE BESOEK HUIS GENOT
Die filantrope het Vrydag besoek gebring aan die ou mensies by Huis Genot. Die 

filantrope het lekker koek uitgedeel, waarna die bejaardes kon mik en gooi vir 'n 

prys. Selfs die wat in rolstoele was, kon deelneem. Die vreugde was groot elke 

keer as iemand die prys kon raakgooi met 'n boontjiesak. 

Hulle het gevra vir musiek, so ons het die middag afgesluit met jolige musiek en 

'n paar het selfs die filantrope nader gesleep vir 'n danspassie of twee. 

Ons besef nie altyd hoe bejaardes die geselskap en aandag van die jonger 

geslag waardeer nie. Ek dink hulle kan nie wag dat ons weer kom nie. "Great fun 

was had by all - young and old!"



Beste Ouers

Ek lig die volgende belangrike punte uit:

A) SEPTEMBER/NOVEMBER-EKSAMENROOSTER GRAAD 12

Aangeheg die roosters vir ons graad 12-leerders.

B) TOETSREEKS

3 SEPTEMBER 2024

DAG 7

TOETSREEKS:

13:30-14:30

Gr. 8 Geskiedenis

13:30-14:30

Gr. 9 Wiskunde

13:30-15:00

Gr. 10 Rekeningkunde

13:30-15:30

Gr. 11 Afrikaans

4 SEPTEMBER 2024

DAG 1

TOETSREEKS:

13:30-14:30

Gr. 9 GEC

13:30-14:45

Gr. 10 Toerisme

13:30-14:45

Gr. 11 Toerisme

5 SEPTEMBER 2024

DAG 2

TOETSREEKS:

13:30-14:20

Gr. 8 Fisiese Wetenskappe Ondersoek

13:30-14:30

Gr. 9 Engels HL & FAL

13:30-14:50

Gr. 10 Lewenswetenskappe

13:30-15:30

Gr. 11 Fisiese Wetenskappe

C) KWARTAALPROGRAM

Aangeheg die derde kwartaal se kwartaalprogram. U moet nou let op die kwartaalprogram as gevolg 

van veranderings buite ons beheer.

UIT DIE HOOF SE KANTOOR



D) ASSESSERINGSDATUMS VIR KWARTAAL 3

Aangeheg assesseringsdatums vir kwartaal 3. SGA-take moet deur die leerders self tuis of in die klas

afgehandel word - die dokument is apart aan die nuusbrief aangeheg. Al hierdie take is verpligtend

en moet deur afwesige leerders ingehaal word.

E) FAKKELFLITS

Ek moedig u aan om die Fakkelflits deeglik te bestudeer. Hier hou ons u op hoogte van alle gebeure 

en prestasies. Dit is op Framesby se Facebook-blad beskikbaar.

F) VAKKEUSES GRAAD 9-LEERDERS

Vakkeusevorms moet teen 6 September 2024 ingehandig word.

G) VERANDERING VAN BANK

Ons bankbesonderhede het vanaf April 2024 verander. Gebruik die Standard Bank-rekening vir alle

betalings. Die Eerste Nasionale Bank-rekening word binnekort gesluit. Gebruik die Standard Bank-

rekening en nie Eerste Nasionale Bank nie. Ons vra u samewerking in hierdie verband.

Ek dank u vir u volgehoue ondersteuning. Soos ek dikwels vir u sê: die toekoms van Hoërskool 

Framesby is blou en goud! Kom ons werk almal saam om dit so te hou.





2025



LENTEDAG-CIVVIES TEN BATE VAN TIDYKRAGGAKAMMAROAD

“TIDYKRAGGAKAMMAROAD” is ‘n projek geloots om Kraggakamma-weg

mooi netjies te hou.

Sancho is die flukse man wat in diens geneem is en is verantwoordelik vir:

• Netjies hou van sypaadjies

• Onkruid uittrek

• Spuit van onkruiddoders

• Rommelverwydering

Verder word buitekontrakteurs betaal om:

• Groot bome wat omval te verwyder

• Verf van paaie

• Opvul van slaggate

• Gras sny op sypaadjies

Vir al die om te kan gebeur vra TIDYKRAGGAKAMMAROAD donasies van 

R50-R1500 vanaf individue of besighede.

Vir meer inligting kontak Chanelle Gilfillan 0764890329.



FRAMESBY OUDSKOLIERE

ONS GESELS MET: MARIETJIE VENTER

Ek het in 1988 gematrikuleer. Ons was by die 200 matrieks. My naam is op die goue ererol as 

Maria Van Heerden aangeteken. 

Ek het in 1984 met n ekstra lang blou skoolrok opgedaag en het nog nooit vantevore so baie 

jongmense by een skool gesien nie. Ten spyte van die massas kinders het ek gou tuis gevoel in 

die St. 6F klas, wat Engels Eerste Taal en Afrikaans Eerste Taal HG geneem het. Juffrou 

Mariekie Landman was my eerste registerjuffrou, en sy het ons gou tuis laat voel by Framesby 

die groot skool! 

Dan kon ons ook ses maande Duits vat by Herr Klingenhoeffer, wat baie interessant was en ses 

maande Xhosa by juffrou Landman... iets wat ek tot vandag toe voor dankbaar is. Aangekom by 

die groot skool was die doop, of te wel, ontgroening, met die matriek ooms en tannies. Hul was 

almal so groot en het soos assistent-onderwysers gelyk. Ek wonder nog steeds wat het van ons 

base geword... Of dit nog goed gaan... Toutjiekou was ons voorland en skoene politoer. Ons 

was slakke genoem. Ek het dit baie geniet om van klas na klas te stap, al was die boektas baie 

swaar met AL die handboeke en vakke se boeke. Die Wetenskap trap- klasse was ook n nuutjie. 

Pousetye (dink Dinsdae en Donderdae) was dit lekker om bidure by te woon. Die dogters 

badkamers was groot . Daar was baie klaskamers en onderwysers. Die saal was kolossaal vir 'n 

standerd sessie! Met saalbyeenkomste het ons gou die nuwe skoollied geleer. Te handhaaf en 

bou is ons leuse... Dit na te volg eie keuse... En dit was my keuse ook. Daar was Hare van Zyl 

die gevreesde Wiskunde-meneer en onderhoof om nie te praat van die vrees wat hy by meeste 

seuns oor hare met sy ingeboesem het nie. So bly ek was nie n seun nie!



Daar was baie atletiek en baie toetse Meneer van Schalkwyk was n puik Geskiedenis-

onderwyser. Dit was altyd n hoogtepunt om my Geskiedenis-antwoordstel deur te kyk en te 

sien waar ek ‘n punt of twee verloor het. Dan was daar juffrou Donnell Johnson wat ook n 

goeie Engelse onderwyseres was, altyd netjies uitgevat. Tydens eksamentyd, meneer 

Saunders wat die eksamen deur “gesjoepiedoep” het met sy welkome sweeties. Dit het die 

eksamen skryf ‘n onvergeetlike ervaring te maak... Dan was daar meneer Lombard van die 

Skeinatklas, wat die meisies ook mannetjies genoem het, mooi aantree ‘n moet, en stap in 'n 

ry ... Of die lat word op en af gestamp en heen en weer geswaai... Dan was daar meneer 

Tennis van Zyl met sy eie kinders wat ook saam met my in die 1ste tennisspan van standerd 

ses tot Matriek gespeel het. Daar was ook die Lourens broer en suster, Lulu en Francois en 

die Austens Carzelda en Henry... Die Ranges, die van der Westhuyzens, Alitha en Pinnie. 

Hulle ma juffrou Tossie can der Westhuyzen het ook Huishoudkunde gegee het. Sy was ook 

'n baie geliefde juffrou. Ai.. Die lekker ou tennisdae...

Ek was n ware nerd. Ek was mal oor leer... Huiswerk doen was vir my lekker. Ek het tennis 

gespeel, eerste span van 1984 tot 1988. Ek was ‘n ruk nommer twee van die meisies eerste 

span. In matriek het ons eerste span die 1A Liga gewen. Dit was ‘n groot prestasie. Ek het 

ook aan die CSV en Landsdiens behoort. Ek het albei baie geniet. Net ‘n dankie sê aan almal 

wat dit interessant gemaak het en waar ons ook lekker kon saamsing. Na skool het ek 

Baccalareus Scientiae en B Sc Honneurs aan die plaaslike universiteit, verwerf. Ons het ook 

in Afrika getoer soos bv. Namibië, Botswana, Zimbabwe, Malawi, Zambie en Kenia. Dit was 

deel van Fisiese Geografie. Ek het ook n nagraadse Onderwysdiploma cum laude verwerf. 

Ek is nou in my dertigste onderwysjaar.

Ek is met Jan Venter van die Kalahari getroud. Ons het een kosbare spesiale seuntjie Janko. 

Elke dag is n avontuur en baie spesiale ervarings is deel van ons lewens.Hy is ook n tipe 1 

diabeet en dit is n rollercoaster dag en nag... Een ding is verseker..wat ek daardie tyd al 

toegepas het, bid en glo...volhard en oorwin... Ons Vader hoor en verhoor...

Mag Framesby steeds voortgaan om n onuitwisbare fondasie vir duisende jongmense te lê. 

Ek sal altyd trots wees om te sê... Ek was in Framesby...












































